
（「大智度論釋習相應品第三之餘」：大正25，329c～336a）

上厚下觀院長指導  釋長謙敬編2005/08/31
壹、菩薩摩訶薩行般若波羅蜜，薩婆若不與三世合
【經】「復次，舍利弗！菩薩摩訶薩行般若波羅蜜，

薩婆若
不與過去世合，何以故？過去世不可見，何況薩婆若與過去世合！

薩婆若不與未來世合，何以故？未來世不可見，何況薩婆若與未來世合！

薩婆若不與現在世合，何以故？現在世不可見，何況薩婆若與現在世合！

舍利弗！菩薩摩訶薩如是習應，是名與般若波羅蜜相應。」

【論】
一、總說三世不與薩婆若合
釋曰：菩薩行般若波羅蜜，不觀薩婆若與過去世同。何以故？

（一）過去世是虛妄、生滅相，不可得；薩婆若是實法、非生滅相

過去世是虛妄，薩婆若是實法；過去世是生滅相，薩婆若非生滅相。

過去世及法求覓不可得，何況薩婆若與過去世合！

（二）不見三世
復次，佛自說因緣：「菩薩摩訶薩行般若波羅蜜，不見過去世，何況薩婆若與過去世合！」
※未來、現在世亦如是。未來世除生滅相，其餘義同。
（三）以時故說有三世
復次，以時故說有三世：過去、未來、現在。
※「時」義，如「一時」中說。

（四）薩婆若是諸佛實智，三世從凡夫虛妄生
復次，薩婆若是十方三世諸佛真實智慧；三世者，從凡夫虛妄生
，云何與薩婆若合？譬如真金不與弊鐵同相。
二、釋難
（一）三世不與薩婆若合

1、過、現二世不與薩婆若合：不取相分別故
問曰：如〈隨喜品〉中說：「菩薩摩訶薩念過去、現在諸佛薩婆若智慧等諸功德，迴向阿耨多羅三藐三菩提」，
云何言過去、現在世不與薩婆若合？

答曰：若以著心取相念薩婆若者，不名迴（330a）向阿耨多羅三藐三菩提。譬如
雜毒食，初雖香美，後不便身。若菩薩分別過去、現在諸佛薩婆若者，
應與三世合；今不取相故，則無有合。
2、未來世不與薩婆若合：過三界、出三世，畢竟清淨相導師《大智度論筆記》[D013]p.256
問曰：菩薩亦念未來世當成佛薩婆若，亦自念我當得薩婆若，是名與未來世薩婆若合，云何言不合？

答曰：薩婆若過三界，出三世，畢竟清淨相；行者但以憶想分別：「我當得是薩婆若。」如世間法，憶想當有所得，而是事未生未有，時節未至，因緣未會，都無處所，
云何當與合？
◎如明當服蘇
，今已憶
臭。

◎又如迦栴
延弟子輩言：「未來世中菩提語菩薩言：『若能修相好身者，我當來處之。』如貴
家女自恣無難，遣使語貧家子言：『汝好莊嚴房舍幃帳，種種備具，我當來處汝家中。』」
如是說者，是不如法
。
→以是故，不得以薩婆若與三世合。
（二）但說「薩婆若」的原因

問曰：餘法甚多，何以但說薩婆若？

答曰：是薩婆若，菩薩所歸趣
，深心欲得，於三世中求索故。

（三）應一切法中求

問曰：何以不於有為、無為法中求？

答曰：後當說一切法中求。

貳、菩薩摩訶薩行般若波羅蜜，五眾、十二入不與薩婆若合
【經】「復次，舍利弗！菩薩摩訶薩行般若波羅蜜，
色不與薩婆若合，色不可見故；受、想、行、識亦如是。
眼不與薩婆若合，眼不可見故；耳、鼻、舌、身、意亦如是。
色不與薩婆若合，色不可見故；聲、香、味、觸、法亦如是。
舍利弗！菩薩摩訶薩如是習應，名
與般若波羅蜜相應。」

【論】

一、釋「但說眾、入，不說界、因緣」之因：誦者忘失導師《大智度論筆記》[C023]p.224
問曰：何以但說五眾、十二入，不說十八界、十二因緣？

答曰：應當說，或時誦者忘失。何以知之？

佛所說五眾、十二入、十八界、十二因緣，事、垢、（330b）淨。

五眾、十八界、十二入、十二因緣名為事；不定是垢、不定是淨；
是中或有結使生，或有善法生；如田定能生物，隨種皆生。眾、界、入、十二因緣，是為事；六波羅蜜乃至一切種智，是為淨種。
所以不說垢者，
◎是菩薩結使已薄，不以自惱，是故不說。
◎又菩薩智慧深入，解諸法空，無諸煩惱，但集諸功德。

→以是故，應說十八界、十二因緣。

二、薩婆若於三世、色等事中皆不可得，是皆因緣和合無定性

如
色等事中不應有薩婆若合，所以者何？

是薩婆若，三世中不可得故，色等事中亦不可得；是皆世間因緣和合，無有定性。

參、菩薩摩訶薩行般若波羅蜜，六度、三十七道品不與薩婆若合
【經】「復次，舍利弗！菩薩摩訶薩行般若波羅蜜，檀波羅蜜不與薩婆若合，檀波羅蜜不可見故；乃至般若波羅蜜亦如是。四念處不與薩婆若合，四念處不可見故；乃至八聖道分亦如是。」

【論】

一、明「六度不與薩婆若合」
問曰：五眾等是世間法，可不與薩婆若合，六波羅蜜云何不與合？

答曰：

（一）六波羅蜜二種：世間（不與合）、出世間（應與合）

六波羅蜜有二種：一者、世間；二者、出世間。

為世間檀波羅蜜故，說不與合；出世間檀
波羅蜜，應與合。

（二）菩薩漏結未盡，不得與佛薩婆若合

復次，菩薩行六波羅蜜，漏結未盡，不得與佛薩婆若合。

（三）六波羅蜜空不可見

復次，佛說六波羅蜜空，尚不可見，何況與薩婆若合！

二、例同三十七品
※三十七品亦如是。

※因論生論：釋「三十七道品不與薩婆若合」之因

（一）三十七品但為涅槃；菩薩上求佛道，故不合

問曰：是六波羅蜜，雜有道、俗故；三十七品趣涅槃道，云何不合？

答曰：三十七品是二乘法，但為涅槃；菩薩為佛道，是故不合。

（二）菩薩著心行三十七品，多趣涅槃，故不合

問曰：＜摩訶衍品＞
中，有三十七品亦是菩薩道，云何不與薩婆若合？

答曰：有菩薩以著心故，行三十七品，多迴向涅槃，是
故佛說不合。（330c）

肆、佛十力乃至十八不共法，不與薩婆若合

【經】「佛
十力，乃至十八不共法不與薩婆若合，佛十力乃至十八不共法不可見故。舍利弗！菩薩摩訶薩如是習應，是名與般若波羅蜜相應。」

【論】

一、菩薩漏結未盡故，不應與薩婆若合
釋曰：是十力乃至十八不共法，雖是妙法，為薩婆若故行；以菩薩漏結未盡，故不應
與薩婆若合。

二、依三類十力等法，辨菩薩不應與薩婆若合

復次，佛十力等法有三種：

一者、菩薩所行，雖未得佛道，漸漸修習；

二者、佛所得，而菩薩憶想分別求之；

三者、佛心所得。

上二種不應與
合；下一種雖可合，而菩薩未得，是故不合。
三、空→不可見→故不合

復次，空故不可見，不可見故不合。是以皆言「不可見故」。
六度等




約善有雜染說（有著心）

約菩薩漏未盡說

薩婆若不與眾德合
道品等




約空說（行義）

約二乘法說

十力等





約菩薩未得說。

導師《大智度論筆記》[F033]p.365
伍、菩薩摩訶薩行般若波羅蜜，佛、菩提，與薩婆若互不合
【經】「復次，舍利弗！菩薩摩訶薩行般若波羅蜜，佛不與薩婆若合，薩婆若不與佛合；菩提不與薩婆若合，薩婆若不與菩提合
。」

【論】

一、辨「佛不與薩婆若合」
問曰：菩薩及菩薩法，可不與薩婆若合；云何佛及菩提復不與合？

答曰：

（一）佛是人，乃假名；薩婆若是法，屬因緣－是故不合

佛是人，薩婆若是法；人是假名，法是因緣。

眾生乃至知者、見者無故，佛亦無；眾生中尊上第一，是名為佛，是故不合。

（二）和合因緣生，不得言先後

復次，得薩婆若故名為佛；若佛得薩婆若，先以是佛，不須薩婆若；若非佛得薩婆若者，何以言「佛得薩婆若」？以是故，和合因緣生，不得言先後。

（三）得薩婆若名佛，佛所有故名薩婆若導師《大智度論筆記》[D013]p.256
復次，離佛無薩婆若，離薩婆若無佛；得薩婆若故名佛，佛所有故名薩婆若。

二、辨「菩提不與薩婆若合」
問曰：佛是人故可不與合，菩提是無上道，云何不合？

答曰：

（一）十智為菩提，如實智為薩婆若：二智不得一心中生導師《大智度論筆記》[F006]p.331
菩提名為佛智慧，薩婆若名為佛一切智慧；十﹝力﹞
智
為菩提，第十一如實智
名為薩婆若；二智不得一心中生。

（二）菩薩心虛妄未實，憶想分別諸佛法

復次，是十力等諸佛法（331a）及佛菩提，皆是菩薩憶想分別非實，唯佛所得薩婆若是實。今此菩提，是菩薩菩提，是心中虛妄未實，云何與薩婆若合？

（三）佛自說不合因緣：佛、薩婆若、菩提相即導師《大智度論筆記》[D013]p.256
復次，此經中，佛自說不合因緣：
【經】「何以故？佛即是薩婆若，薩婆若即是佛；菩提即是薩婆若，薩婆若即是菩提。舍利弗！菩薩摩訶薩行般若波羅蜜，如是習應，是名與般若波羅蜜相應。」

陸、菩薩於五眾離二邊、行中道，亦不著於行，即與般若波羅蜜相應

【經】「復
次，舍利弗！菩薩摩訶薩行般若波羅蜜，不習色有、不習色無，受、想、行、識亦如是；不習色有常、不習色無常，受、想、行、識亦如是；不習色苦、不習色樂，受、想、行、識亦如是；不習色我、不習色非我，受、想、行、識亦如是；不習色寂滅、不習色非
寂滅，受、想、行、識亦如是；不習色空、不習色非空，受、想、行、識亦如是；不習色有相、不習色無相，受、想、行、識亦如是；不習色有作、不習色無作，受、想、行、識亦如是。

是菩薩摩訶薩行般若波羅蜜時，不作是念：『我行般若波羅蜜、不行般若波羅蜜、非行非不行般若波羅蜜。』

舍利弗！菩薩摩訶薩如是習應，是名與般若波羅蜜相應。」

【論】

一、菩薩離二邊，行中道

（一）辨「有見、無見」之過
1.總釋：
釋曰：若菩薩觀五眾非有、非無，於是亦不著；爾時，與般若波羅蜜相應。

所以者何？

有見無見廣釋九說
導師《大智度論筆記》[D002]p.241
一切世間著二見：若有，若無。

1、順生死流者多著有，逆生死流者多著無；

2、我見多者著有，邪見多者著無。

3、復次，四見
多者著有；邪見多者著無。

4、二
毒多者著有；無明多者著無。

5、不知五眾因緣集生著有；不知集者著無。

6、近惡知識及邪見外書故，墮斷滅、無罪福中，無見者著無；餘者著有。

7、或有眾（331b）生謂一切皆空，心著是空；著是空故，名為「無見」。

或有眾生謂一切六根所知法皆有，是為「有見」。

8、愛多者著有見；見多者著無見。

※小結

如是等眾生著有見、無見。

2.著有、無二見之過患：二見如深水猛火，虛妄非實破中道導師《大智度論筆記》[C005]p.189
是二種見，虛妄非實，破中道。

譬如人行狹道，一邊深水，一邊大火，二邊俱死；著有、著無，二事俱失。

所以者何？

（1）非有非無：緣生無性故非有，罪福縳解故非無導師《大智度論筆記》[E025]p.324
◎若諸法定實
有，則無因緣；若從因緣和合生，是法無自性，若無自性即是空！

◎若無法是實，則無罪福
，無縛無解，亦無諸法種種之異。

（2）有見無見共諍，起諸業苦導師《大智度論筆記》[E025]p.324
復次，有見者與無見者相違，相違故有是非，是非故共諍，有諍故起諸結使，結使故生業，生業故開惡道門；實相中無有相違、是非、鬪諍！

（3）著有，無常則憂惱；著無，作罪墮地獄導師《大智度論筆記》[E025]p.324
復次，著有者，事若無常，則生憂惱；若著無者，作諸罪業，死墮地獄受苦。

3.不著二見之勝利
不
著有無者
，無有如是等種種過失；應捨是則得實。

（二）辨「常、無常二見」之過
復次，是五眾若常、若無常，是事不然！所以者何？

1.明「常見之過」：常則無生滅罪福，世間應如涅槃導師《大智度論筆記》[D018]p.262
若五眾常，則無生無滅，無生無滅故則無罪福，無罪福故則無善惡果報，世間如涅槃不壞相。
如是妄語，誰當信者！

◎現見死亡啼哭，是則眾生無常；

◎如草木彫落，華果磨滅，是則外物無常；

◎大劫盡時，一切都滅，是為大無常。

※小結

如是等種種因緣，如
是五眾常不可得。

2.明「無常見之過」：
（1）無常破常，勿以無常為是導師《大智度論筆記》[D018]p.262
復次，無常破常，不應以無常為是。所以者
何？

若諸法無常相，念念皆滅，則六情不能取六塵。

所以者何？內心、外塵俱無住故，不應得緣，不應得知，亦無修習
因緣果報！

因緣多故，果報亦多，此事不應得。

（2）常見與無常見共諍
又以有常見與無常見共諍。

小結

如是等種種因緣，五眾無常則不可得。（331c）

（三）例餘見
苦樂、我非我、若空若實、有相無相、有作無作，此義如先處處說。

二、別辨寂滅、不寂滅

（一）釋「五眾寂滅」：五眾因緣生→無性→寂滅→如涅槃

「五眾寂滅」者，因緣生故無性，無性故寂滅，寂滅故如涅槃。

（二）不寂滅：三毒熾然故，無常火然故，著三毒實相故，三毒各別相故。

導師《大智度論筆記》[D009]p.250
三毒
熾然故不寂滅，無常火然故不寂滅，〔不〕
著三毒實相故不寂滅，三毒各各分別相故不寂滅。此義先未說，故今是中說。

三、菩薩不著於行
若菩薩摩訶薩，能如是離二邊，行中道，

◎行般若波羅蜜亦不著。所以者何？菩薩不可得，般若波羅蜜亦不可得故。

◎不行般若波羅蜜亦不著。所以者何？餘諸凡夫不能如菩薩觀諸法實相，云何當言我不行般若波羅蜜？

◎行、不行亦不著，二俱過故。

是名
與般若波羅蜜相應相
。

柒、菩薩摩訶薩以不壞諸法相故，不為六度、佛功德、十八空、如‧法性‧實際而行般若波羅蜜

【經】「復次，舍利弗！菩薩摩訶薩不為般若波羅蜜故行般若波羅蜜，不為檀波羅蜜、尸羅波羅蜜、羼提波羅蜜、毘梨耶波羅蜜、禪波羅蜜故行般若波羅蜜；不為阿鞞跋致地故行般若波羅蜜，不為成就眾生故行般若波羅蜜
，不為淨佛世界故行般若波羅蜜；不為佛十力、四無所畏、四無礙智、十八不共法故行般若波羅蜜；不為內空故行般若波羅蜜，不為外空、內外空、空空、大空、第一義空、有為空、無為空、畢竟空、無始空、散空、性空、諸法空、自相空、不可得空、無法空、有法空、無法有法空故行般若波羅蜜；不為如、法性、實際故行般若波羅蜜。何以故？是菩薩摩訶薩行般若波羅蜜時，不壞諸法相故。

如是習應，是名與般若波羅蜜相應。」

【論】

菩薩不為諸佛法行般若波羅蜜之因
問曰：六波羅蜜乃至如、法性、實際，此是佛法。

菩薩若不為是佛
法故行般若波（332a）羅蜜，更有何法可為行般若波羅蜜？

答曰：

一、不壞諸法相，亦不分別

如佛此中自說：「諸法無有破壞者。」
不壞諸法相故，亦不分別是檀、是慳，乃至是三界、是實際。

二、為繫著者說不行此諸法

復次，
◎有菩薩於此善法，深心繫著，以繫著故能生罪；為是人故，說：「是六波羅蜜乃
至實際皆空，無有自性，如夢如幻，汝莫生著！真菩薩不為是故行。」
◎有菩薩心無所著，行六波羅蜜乃至實際；為是人故，說為是事故行般若波羅蜜。如＜後品＞中說：「為具足六波羅蜜，乃至為教化眾生、淨佛世界故，行般若波羅蜜。」

捌、菩薩摩訶薩行般若波羅蜜，不為六通行般若波羅蜜，不可見故
【經】「復次，舍利弗！菩薩摩訶薩行般若波羅蜜，不為如意神通故行般若波羅蜜，不為天耳故、不為他心智故、不為宿命智故、不為天眼故、不為漏盡神通故行般若波羅蜜。何以故？菩薩摩訶薩行般若波羅蜜，尚不見般若波羅蜜，何況見菩薩神通！舍利弗！菩薩摩訶薩如是行，是名與般若波羅蜜相應。」

【論】

一、重說五通之理由：神通之重要導師《大智度論筆記》[A051]p.89
問曰：先說「禪波羅蜜」中，已具說五神通，
今何以復重說？

答曰：

（一）前總相說；今別相說
彼中總相說，不列
名字；此中別相說。

（二）五通廣益眾生
復次，功德果報，所謂五神通；菩薩得是五神通，廣能利益眾生。

（三）但有慈悲、般若而無神通，如鳥無翼等導師《大智度論筆記》[A051]p.89
復次，雖有慈悲、般若波羅蜜，無五神通者，

◎如鳥無兩翼，不能高翔；

◎如健人無諸器杖
而入敵陣；

◎如樹無華果，無所饒益；

◎如枯渠無水，無所潤及；

※小結

以是故重說五神通，及餘無量佛法中別說，無咎。

二、為無方便菩薩說不為五神通故行般若波羅蜜
因論生論

※菩薩多無方便，為除憍慢故說

問曰：若爾者，佛何以言莫為五神通故行般若波羅蜜？

答曰：多有無方便菩薩，得五神通，輕餘菩薩，心生憍高（332b），為是故說。

所以者何？菩薩於般若波羅蜜諸佛之母
尚不著，何況五神通！

玖、菩薩摩訶薩行般若波羅蜜，不作變無量身顯大神力之念

【經】「復次，舍利弗！菩薩摩訶薩行般若波羅蜜，不作是念：『我以如意神通，飛到東方，供養恭敬如恒河沙等諸佛。南、西、北方，四維、上下亦如是』。復次，舍利弗！菩薩摩訶薩行般若波羅蜜，不作是念：『我以天耳，聞十方諸佛所說法。』不作是念：『我以他心智，當知十方眾生心所念。』不作是念：『我以宿命通，知十方眾生宿命所作。』不作是念：『我以天眼，見十方眾生死此生彼。』

舍利弗！菩薩摩訶薩如是行，是名與般若波羅蜜相應，亦能度無量阿僧祇眾生。」

【論】
釋曰：
一、明經之意：五通之功用

先雖說五神通名，今此中說其功用。

二、釋「菩薩不作念言：依五通至他方佛土作諸佛事」之因

（一）辨「如意通」

問曰：菩薩何以故不作是念：「我以如意神通，飛到十方，供養恭敬如恒河沙等諸佛」？
答曰：

1.已拔諸煩惱、善修三解脫門等故

已拔我見根本故，

已摧破憍慢山故，

善修三解脫門、三三昧故。佛身雖妙，亦入三解脫門；如熱金丸，雖見色妙，
不可手觸。

2.知諸法如幻化，無來去、無近遠、無定相、不取相
又諸法如幻如化，無來無去，無近無遠，無有定相。如幻化人誰去誰來？不
取神通、國土、此彼、近遠相，故無咎！

3.斷法愛故，能無分別

若能在佛前住於禪定，變為無量身，至十方供養諸佛，無所分別，已斷法愛故。

（二）例同餘四通
餘通亦如是。

三、依五神通至他方三惡道廣度眾生
菩薩得是五神通，為供養諸佛故，變無量身，顯大神力，於十方世界三惡趣中，
度無量眾生，如〈往生品〉中說。

拾、菩薩摩訶薩普慈眾生故，魔不得便，乃至能重報輕受等

【經】「舍利弗！菩薩摩訶薩能如是行般若波羅蜜， (1)惡魔不能得其便；(2)世間眾事，所欲隨意；(3)十方各如恒河沙等諸佛，皆悉擁護是菩薩，令（332c）不墮聲聞、辟支佛地；(4)四天王天乃至阿迦尼吒
天，皆亦擁護是菩薩，不令有礙；(5)是菩薩所有重罪，現世輕受。何以故？是菩薩摩訶薩用普慈加眾生故。

舍利弗！是
菩薩摩訶薩如是行，是名與般若波羅蜜相應。」

【論】
一、總說：行般若得五功德導師《大智度論筆記》[A039]p.74

釋曰：今讚是菩薩，如上行般若波羅蜜得大功德，是名菩薩智慧功力果報，得此五利。

二、得五利之因緣
（一）別釋

1.釋「魔不能得其便」

問曰：魔是欲界主，菩薩是人，肉眼不得自在，云何不能得其便？

答曰：

（1）諸佛、諸大天擁護故導師《大智度論筆記》[F033]p.366
如此中佛自說：「諸佛、諸大天擁護故。」

（2）行自相空，一切無所著故導師《大智度論筆記》[F033]p.366
復次，是菩薩行畢竟不可得自相空故，於一切法中皆不著，不著故無違錯，無
違錯故魔不能得其便。

◎譬如人身不
瘡，雖臥毒屑中，毒亦不入；若有小瘡則死無疑
。

（3）於佛不著，於魔不瞋故導師《大智度論筆記》[F033]p.366
又是菩薩於諸佛中心不著、於諸魔中心不瞋，是故魔不得便。

（4）入忍波羅蜜及慈三昧故導師《大智度論筆記》[F033]p.366
復次，菩薩深入忍波羅蜜、慈三昧故，一切外
惡不能中傷，所謂水火、刀兵
等。

2.釋「世事如意」

（1）釋名：「世間眾事」即資生所須、財法二施等

世間眾事者，

◎資生所須，所謂治生諧偶
，種蒔
果樹，曠
路作井，安立客舍，如法理事，皆得如意。

◎若欲造立塔寺，作大福德，若作大施，若欲說法教度眾生，皆得如意。

（2）明世事如意之因
如是等世間眾事，若大若小，皆得如法隨意。所以者何？

A.久集無量福慧因緣故導師《大智度論筆記》[F033]p.366
是菩薩世世集無量福德、智慧因緣故。

B.一切法中心不著，結薄善根生故導師《大智度論筆記》[F033]p.366
復次，是菩薩行般若波羅蜜，於一切法中心不著，心不著故結使薄，結使薄故能生深厚善根，深厚善根生故所願如意。
C.諸天龍鬼敬念助成故導師《大智度論筆記》[F033]p.366
復次，是菩薩行般若波羅蜜故，諸大天皆敬念是菩薩，讚歎稱揚其名；諸龍鬼等聞諸天稱說，亦來助成其事，是故世間眾事皆得如意。
D.諸佛所擁護故導師《大智度論筆記》[F033]p.366
復次，是菩薩（333a）為諸佛所念、威德所加，皆得如意。

3.諸佛護念：釋佛偏念菩薩之因

問曰：十方諸佛心等，何以偏念是菩薩？

答曰：

（1）菩薩智慧功德大故導師《大智度論筆記》[F033]p.366
是菩薩智慧功德大故，諸佛心雖平等，法應念是菩薩，以勸進餘人。

（2）菩薩得佛智慧分故導師《大智度論筆記》[E021]p.319
又是菩薩得佛智慧氣分故；別
知善惡，賞念好人，無過於佛，是故佛念。

（3）不欲令墮二乘地故導師《大智度論筆記》[F033]p.366
復次，佛念不欲令墮聲聞、辟支佛故。

所以者何？入空、無相、無作，以佛念故而不墮落。

譬如魚子，母念故
得生，不念則壞。

4.釋「諸大天擁護」
諸大天擁護者，
（1）不欲令其失所行故導師《大智度論筆記》[F033]p.366
不欲令失其所行，諸天效佛念故。
（2）知其尊貴故導師《大智度論筆記》[F033]p.366
又諸天以菩薩行般若波羅蜜，都無所著，不樂世樂，但欲教化眾生故，住於
世間，知其尊貴故念。

5.釋「重罪輕受」

重罪輕受（二義）導師《大智度論筆記》[E025]p.324
（1）得實智慧，佛種中生故導師《大智度論筆記》[F033]p.366
所有重罪者，先世重罪，應入地獄，以行般若波羅蜜故，現世輕受；

◎譬如重囚應死，有勢力者護，則受鞭杖而已。

◎又如王子雖作重罪，以輕罰除之，以是王種中生故；

菩薩亦如是，能行是般若波羅蜜得實智慧故，即入佛種中生；佛種中生故，雖有重罪，云何重受？

（2）行般若智慧心虛故導師《大智度論筆記》[F033]p.366
復次，譬如鐵器中空，故在水能浮，中實則沒。
菩薩亦如是，行般若波羅蜜智慧心虛故，不沒重罪；凡人無智慧故，沈沒重罪。

（二）總說得五功德之因緣：普慈眾生故

復次，佛此中自說因緣：所以得五功德者，用普慈加眾生故。

※釋難：行般若波羅蜜故，今何以言「用普慈加眾生」？
問曰：先言「行般若波羅蜜故，具五功德」，今何以言「用普慈加眾生故」？

答曰：
1.般若波羅蜜生慈，慈生無量福
能生無量福，無過於慈；是慈因般若波羅蜜生，得無量利益。

2.惡魔不得便、諸佛護念、重罪輕受是般若力；世事隨意、天護是大慈力

復次，惡魔不得便、諸佛所念、重罪今世輕受，是般若波羅蜜力；世間眾事所
欲隨意、諸天擁護，是大慈力。

3.緣眾生──慈心；緣法──行般若波羅蜜
復次，有二種緣：一者、眾生；二者、法。

是菩薩若緣眾（333b）生則是慈心；若緣法則是行般若波羅蜜。

4.慈從般若波羅蜜生，隨順般若經教
是慈從般若波羅蜜生，隨順般若波羅蜜教，是故說慈無咎。
諸佛大天擁護故
                   魔不得便   行自相空一切無所著故
                              於佛不著於魔不瞋故
                              入忍波羅蜜及慈三昧故    

                              久集無量福慧因緣故
                  世事得隨意  一切法中心不著，結薄善根生故

                              諸天龍鬼敬念助成故                    般若力

                              諸佛所護念故

                              菩薩智慧功德大故
行般若得五功德    諸佛護念    菩薩得佛智慧分故
（普慈加眾生故行）            不欲令墮二乘地故
                              不欲令其失所行故
                   諸天擁護

                              知其尊貴故
                                                                    慈力

                              得實智慧，佛種中生故
                   重罪輕受 

                              行般若智慧心虛故
導師《大智度論筆記》[F033]p.366
拾壹、菩薩摩訶薩行般若波羅蜜，疾得諸陀羅尼門，乃至得阿耨多羅三藐三菩提，終不離見佛

【經】「復次，舍利弗！菩薩摩訶薩行般若波羅蜜時，疾得諸陀羅尼門、諸三昧門，在
所生處常值諸佛，乃至得
阿耨多羅三藐三菩提，初
不離見佛。舍利弗！菩薩摩訶薩如是習應，是名與般若波羅蜜相應。」

【論】

一、釋經文

釋曰：

（一）陀羅尼、三昧門
「陀羅尼、三昧門」，如先說。

（二）疾得－福慧雙修故
「疾得」者，福德因緣故心柔軟；行深般若波羅蜜故，智慧心利；以是故疾得。如上說五功德故疾得
。

（三）所生處常值諸佛
1、常值諸佛四因導師《大智度論筆記》[C020]p.221
「所生處常值諸佛」者，是菩薩除諸佛母般若波羅蜜，其餘一切眾事皆不愛著；是以
在所生處，常值諸佛。
◎如人常喜鬪諍，生還活地獄，復執刀杖
共相加害。

◎婬欲多故，常受胞胎；又作婬鳥。

◎瞋恚多故，還生毒獸、蛇虺
之屬。

◎愚癡多者，如燈蛾赴火，地中隱蟲等。

是諸菩薩1）愛敬於佛、及2）實相般若波羅蜜、及3）修念佛三昧業故，所生處常值諸佛。
※以「諸佛難值」故說
復次，如先菩薩4）願見諸佛中說終不離見佛者。

又人雖一世見佛，更不復值。

※舉例：與立王師婆羅門毀佛及僧而墮導師《大智度論筆記》[H027]p.420
如毘婆尸佛時，王師婆羅門，雖得見佛及僧，而惡口毀EQ \* jc5 \* "Font:新細明體" \* hps8 \o(\s\up 11(ㄗˇ),呰)，言：「此人等如畜生，不別好人，見我不起。」以是罪故，經九十一劫墮畜生中。
2、不離見佛六因導師《大智度論筆記》[C020]p.221
復次，1）深念佛故，終不離佛；2）世世善修念佛三昧故；3）不失菩薩心故；4）作不
離佛願；5）願生在佛世故；6）種值
佛業緣
常相續不斷故，乃至阿耨多羅三藐三菩提，終不離見佛。
愛敬於佛故
常值諸佛             愛實相般若故
修念佛三昧故
何故                         願見諸佛故
不失菩薩心故
終不離佛             作不離佛願故

願生在佛世故
種見佛因緣相續故
導師《大智度論筆記》[F033]p.365
二、釋難：與般若波羅蜜相應故值佛
問曰：此是果報事，云何說與般若波羅蜜相應？

答曰：

（一）依「果中說因」說
般若（333c）波羅蜜相應故值佛，或時果中說因故。

（二）別辨二種「相應」
相應有二種：

一者、心相應。

二者、應菩薩行，所謂生好處，值遇諸佛，常聞法，正憶念，是名相應。

拾貳、菩薩不見諸法故不作念：此法與彼法或合不合、或等不等

【經】「復次，舍利弗！菩薩摩訶薩行般若波羅蜜時，不作是念：『有法與法若合若不合、若等若不等。』何以故？是菩薩摩訶薩，不見是法與餘法若合若不合、若等若不等。舍利弗！菩薩摩訶薩如是習應，是名與般若波羅蜜相應。」

【論】

一、辨諸法非合非不合

（一）破合：諸法無少分合故，如二指喻導師《大智度論筆記》[E025]p.324
釋曰：一切法，無有法與法共合者，何以故？諸法無少分合故。

不合多故
譬如二指有四方，其一方合，三方不合，不合多故，何以不名為不合？

1.指分合，非指；相近故假名為合
問曰：以有合處故名為合，云何言不合？

答曰：合處不為指，是指分，但是指分，更無指法。以二指相近故，假名為合，更無合法。

2.但「指法」中「觸」有合之力用
復次，色、香、味、觸，總名為指；但觸有合力，餘三無合。以是故，不得言指合。

3.諸法性相異故，不名為合

復次，如異類同處，不名為合，相各異故。

諸法亦爾，地相地中、水相水中、火相火中，如是性異，不名為合。

（二）結（例同「不合」）
以是故言，無有法與法合，若合若
不合。

二、辨諸法非等非不等
（一）釋「等」：諸法一相──有、無常、苦、空、無我、不生不滅相
「等」者，一切法一相故名「等」。
以皆是有相，皆是無常相，皆是苦相，皆是空、無我相，皆是不生不滅相，事無異故名為「等」。

（二）釋「不等」：諸法各各別相──色、無色等相

「不等」者，各各別相故。如色相，無色相，堅相，濕相，如是等各異不同，是名
「不等」。

（三）諸法自性空→無法→不可見→無等、不等

菩薩不見等與不等，何以故？

一切法無故，自性空故無法，無法故不可見，不可見故無等、不等。

三、等、合是習相應；反之則非

等與合，是習相應；不合、不等，是不相應。

四、為令聞者意悅，故先讚果德、後續說「相應」

問曰：何以不說相應竟，然後讚歎？

答曰：聽者厭（334a）懈，是故佛讚歎果報功德，聞者心得悅樂故。

拾參、以法性非得相故，菩薩不作念：當疾得法性、不得法性
【經】「復次，舍利弗！菩薩摩訶薩行般若波羅蜜，不作是念：『我當疾得法性，若不得。』何以故？法性非得相故。

舍利弗！菩薩摩訶薩如是習應，是名與般若波羅蜜相應。」

【論】

一、釋「法性」：諸法實相是導師《大智度論筆記》[F028]p.359

除心中結使，以清淨實觀，得諸法本性，名為法性導師《大智度論筆記》[C014]p.209
釋曰：「法性」，諸法實相；除心中無明諸結使，以清淨實觀，得諸法本性，名為「法性」。

「性」名真實，以眾生邪觀故縛，正觀故解。
二、無相，無久近遲速，非得相導師《大智度論筆記》[E028]p.359
菩薩不作是念：「我疾得法性。」何以故？法性無相，無有遠近。亦不言我久久當得，何以故？法性無遲無久。

三、「法性」義，例同前說
「法性」義，如：「如、法性、實際」義中說。

拾肆、菩薩摩訶薩行般若波羅蜜，不見有法出法性
【經】「復次，舍利弗！菩薩摩訶薩行般若波羅蜜時，不見有法出法性者。

如是習應，是名與般若波羅蜜相應。」

【論】
一、無明等煩惱入一切法中導師《大智度論筆記》[D002]p.242
釋曰：無明等諸煩惱入一切法中故，失諸法自性；自性失故，皆邪曲不正。

聖人除却無明等，諸法實性還得明顯。譬如陰雲覆虛空清淨性，除陰雲則虛空清淨性現。

二、無法出無明，故不見法出法性
若有法無明不入者，是則出於法性；但是事不然！

無有法出無明者，是故菩薩不見是法出法性者。

◎譬如眾流，皆歸於海；

◎如粟散小王
，皆屬轉輪聖王；

◎如眾小明皆屬於日。

拾伍、菩薩摩訶薩不作「法性分別諸法」之念

【經】「復次，舍利弗！菩薩摩訶薩行般若波羅蜜時，不作是念：『法性分別諸法。』

如是習應，是名與般若波羅蜜相應。」

【論】

一、以著法性、貴法性而生結使，故不作念

問曰：何以故不作是念：「法性分別諸法」？

答曰：為著法性、貴於法性，以是因緣生諸結使，是故不作是念。

二、得法性，滅煩惱，心淨慧明──知實相、辨善惡

問曰：若法性空，一相無相，云何分別諸（334b）法？

答曰：得是法性，滅無明等諸煩惱破諸法實相者，然後心清淨，智慧明了，知諸法實
；隨法性者為善，不隨法性者為不善。

※舉經證：佛為婆蹉梵志說三善三惡，十善十惡導師《大智度論筆記》[H027]p.421
如婆蹉梵志
問佛世尊：「天地間有善惡、好醜不？」
佛言：「有。」

婆蹉言：「我久歸命佛，願為我善說！」
佛言：「有三種惡、三種善；十種惡、十種善，所謂貪欲是惡，除貪是善；瞋恚、愚癡是惡，除恚癡是善。殺生是惡，除殺生是善；乃至邪見是惡，除邪見是善。能如實分別善、惡，是我弟子，入於法性，名為得道。」

拾陸、菩薩不見以法能得法性，故不作念：是法能得法性、不得法性
【經】「復次，舍利弗！菩薩摩訶薩行般若波羅蜜時，不作是念：『是法能得法性，若不得。』何以故？是菩薩不見用是法能得法性，若不得。

舍利弗！菩薩摩訶薩如是習應，是名與般若波羅蜜相應。」

【論】

一、釋「得法性」：行八聖道分，得諸法實相，所謂涅槃，名得法性導師《大智度論筆記》[F028]p.360
釋曰：云何「得法性」？行八聖道分，得諸法實相，所謂涅槃，是名「得法性」。

二、釋「不得法性」：非行般若波羅蜜能得法性──般若波羅蜜及諸法性皆畢竟空故
復次，「性」名諸法實相；
「法」名般若波羅蜜。
菩薩不作是念：「行般若波羅蜜得是諸法性。」何以故？般若波羅蜜及諸法性，是二法無有異，皆畢竟空故，云何以般若波羅蜜得達法性？

拾柒、菩薩摩訶薩行般若波羅蜜，「法性」不與「空」合
【經】「復次，舍利弗！菩薩摩訶薩行般若波羅蜜時，法性不與空合，空不與法性合。

如是習應，是名與般若波羅蜜相應。」

【論】

行空得法性，緣法性得空＝是二畢竟空導師《大智度論筆記》[F028]p.360
釋曰：菩薩不觀法性是空，不觀空是法性。

行空得法性，緣法性得空，以是故無異。

所以者何？是二畢竟空故。

拾捌、菩薩摩訶薩行般若波羅蜜時，十八界不與空合，是第一空相應

【經】「復次，舍利弗！菩薩摩訶薩行般若波羅蜜時，眼界不與空合，空不與眼界合；色界不與（334c）空合，空不與色界合；眼識界不與空合，空不與眼識界合；乃至意界不與空合，空不與意界合；法界不與空合，空不與法界合；意識界不與空合，空不與意識界合。是故，舍利弗！是空相應，名為第一相應。」

【論】

一、釋「十八界與空互不相合」之由

釋曰：
（一）辨眼界

1.眼有、空無故不合

眼界不與空合、空不與眼界合者，眼是有，空是無，空、有云何合？

2.不分別眼空不空故

復次，菩薩種種因緣分別：散滅是眼，眼則空；空無眼名，因本故有眼空。空亦無分別：是眼空，是非眼空。是則眼不與空合。

3.空不從眼生──二法本空故

又空不從眼因緣生，何以故？是二法本自空故。

（二）例同餘界

乃至意識界亦如是。

二、釋難：但說「十八界」，不說「五眾」等之理由
問曰：此中何以不說五眾等諸法，但說十八界？

答曰：

（一）誦（寫）者忘失導師《大智度論筆記》[C023]p.224
應說，或時誦寫者忘失。

（二）應機說法

復有人言：若說十八界，則攝一切法。有眾生於心色中錯，心法中不錯，應聞十八
界得度，是故但說十八界。

三、釋「空相應名第一」
問曰：何以名為第一相
應？

答曰：

（一）空是十方諸佛深奧之藏，唯一涅槃門，更無餘門能破諸邪見戲論導師《大智度論筆記》[C014]p.207
空是十方諸佛深奧之藏，唯一涅槃門，更無餘門，
能破諸邪見戲論；是相應不可壞，不可破，是故名為第一。

（二）行空能得種種勝利［承下經文］
復次，佛自說第一因緣，所謂：

拾玖、空行菩薩不墮二地，乃至住空相應中，能常不生六惡心

【經】「舍利弗！空行菩薩摩訶薩不墮聲聞、辟支佛地，能淨佛土，成就眾生，疾得阿耨多羅三藐三菩提。

舍利弗！諸相應中，般若波羅蜜相應為最第一，最尊、最勝、最妙，為無有上！

何以故？是菩薩摩訶薩行般若波羅蜜相應，所謂空、無相、無作，當知是菩薩如受記無異，若近受記。

舍利弗！菩薩摩訶薩如是相應者，能為無量阿僧祇眾生作益厚。

是菩薩摩訶薩，亦不作是念：『我與般若波羅蜜相應，諸佛當授我記，我當近受記，我當淨佛土，我得（335a）阿耨多羅三藐三菩提，當轉法輪。』

何以故？是菩薩摩訶薩不見有法出法性，亦不見有
法行般若波羅蜜，亦不見有
法諸佛授記，亦不見有法得阿耨多羅三藐三菩提。

何以故？菩薩摩訶薩行般若波羅蜜時，不生我相、眾生相，乃至知者、見者相。

何以故？眾生畢竟不生不滅故，眾生無有生無有滅；若法無有
生相
滅相，云何是
法當行般若波羅蜜？

如是，舍利弗！菩薩摩訶薩不見眾生故，為行般若波羅蜜；眾生不受故、眾生空故、眾生不可得故、眾生離故，為行般若波羅蜜。

舍利弗！菩薩摩訶薩，於諸相應中為最第一相應，所謂空相應，是空相應勝餘相應。

菩薩摩訶薩如是習空，能生大慈大悲。菩薩摩訶薩習是相應，不生慳心，不生犯戒心，不生瞋心，不生懈怠心，不生亂心，不生無智心。」

【論】

廣釋經文
一、釋「不墮二乘地」
釋曰：「不墮聲聞、辟支佛地」者，
（一）行「不可得空」故不墮
◎空相應有二種：一者、但
空；二者、不可得空。
◎但行空，墮聲聞、辟支佛地；行不可得空，空亦不可得，則無處可墮。

（二）行「有方便空」則不墮

復有二種空：一者、無方便空，墮二地。

二者、有方便空，則無所墮，直至阿耨多羅三藐三菩提。

（三）有深悲心入空則不墮

復次，本有深悲心，入空則不墮；無大悲心則墮。

※小結

如是等因緣，不墮二地。

但空（墮二地）          無方便空     深悲           墮二地

1）空相應有二                 2）又二               3）
不可得空                有方便空     入空           不  墮

導師《大智度論筆記》[B027]p.166
二、釋「能淨佛世界、成就眾生」
（一）菩薩化導眾生令行善法，則佛土莊嚴
「能淨佛世界、成就眾生」者，

菩薩住是空相應中，無所復礙；教化眾生，令行十善道及諸善法。

以眾生行善法因緣故，佛土清淨；以不殺生故，壽命長；以不劫不盜故，佛土豐樂，應念即
至。

如是等眾生行善法，則佛土莊嚴。

（二）教化眾生、淨佛國土別說之因：能淨佛土，雖須眾生行善，而須菩薩行願回向方便力

導師《大智度論筆記》[C014]p.208
問曰：教化眾生則佛土淨，何以別說？（335b）

答曰：眾生雖行善，要須菩薩行願，迴向方便力因緣，故佛土清淨。如牛力挽
車，要須御者，乃得到所至處，以是故別說。

三、釋「疾得」
「疾得」者，行是空相應，無有障礙，則能疾得阿耨多羅三藐三菩提。

四、釋「空、般若波羅蜜、無相、無作相應」皆為最上等義
（一）依「二種空（般若空、非般若空）」說「空、般若波羅蜜相應」
問曰：先說「空相應」，今說「般若波羅蜜相應」，後說「無相、無作相應」，有何差別？

答曰：有二種空：一者、般若空；二者、非般若空。
先言空相應，聽者疑謂一切空，故說是般若波羅蜜空。
般若空。

二種空

非般若空

 一切空。
導師《大智度論筆記》[B026]p.164

（二）依「三解脫門一如無異」復言「無相、無作相應」
復有人疑：但言空第一，無相、無作非第一耶？

是故說空、無相、無作相應，亦
是第一。何以故？空則是無相，若無相則是無作，如是為一，名字為別。

（三）釋「最尊」、「最勝」、「最妙」
最上故言「尊」；破有故言「勝」；得是相應不復樂餘，是為「最妙」。
如一切眾生中，佛為無上；一切法中，涅槃無上；一切有為法中，善法習相應為無上。

（四）例同餘義

餘義如〈讚般若品〉中說。

五、釋「如受記，近受記」
（一）依新行道未得無生忍、般舟三昧菩薩，智慧能分別深入空故，說「如受記」

問曰：若能行如是空相應，便應受記，云何言「如受記無異，若近受記」？

答曰：是菩薩新行道，肉身未得無生法忍，未得般舟三昧，但以智慧力故，能如
是分別深入空；佛讚其入空功德，故言「如受記無異」。

（二）三種菩薩導師《大智度論筆記》[J041]p.529
有三種菩薩：得受記者；如受記者；近受記者。

得受記者，如〈阿毘跋致品〉
中說；三
種，如此中說。

（三）釋難：雖能與空相應而不得受記之原因

問曰：如此說相應，第一無上，云何不與受記？

答曰：

1.菩薩但有智慧、未集餘功德故

餘功德、方便、禪定等未集，但有智慧，是故未與受記。

2.餘功德未熟，令不生憍慢故﹝讚歎，以勸進其心﹞
復次，是菩薩雖復利根智慧，餘功德未熟故，聞現前受記，或生憍慢，是故未
與受記；所以讚歎者，欲以勸進其心。

利根者行是空相應，如受記無（335c）異；

鈍根者行是空相應，若近受記。
   得受記者－－－－－得無生忍
三種菩薩    如受記者（利）
近受記者（鈍）     未得故。

導師《大智度論筆記》[F034]p.367
六、釋「能為無量阿僧祇眾生作益厚」
（一）利益的種類

1.常安隱得涅槃
令眾生常安隱、得涅槃，是名「利益」。

2.二種利益：悲、慈導師《大智度論筆記》[F035]p.367
復有二種利益：一者、離苦；二者、與樂。

3.滅二種苦：身，心導師《大智度論筆記》[F035]p.368
復有二種：滅眾生身苦、心苦。

4.三樂（人、天、涅槃）導師《大智度論筆記》[J003]p.491
復有三種：天樂、人樂、涅槃樂。

5.離三界，入三乘導師《大智度論筆記》[F035]p.368
復有三種：離三界，入三乘。

結

如是菩薩摩訶薩，無量阿僧祇利益眾生。

（二）辨眾生義〔例同前文〕
眾生義如先說。

七、釋「菩薩不念修善得果等事」
（一）菩薩無我無慢故不作念
世人有大功勳，則生憍心，求其報賞，以求報故，則為不淨；菩薩則不然，雖與
般若波羅蜜相應，利益無量眾生，無我心，無憍慢，故不求功報。

如地雖利物功重，不求其報。以是故，說是菩薩不作是念：「我與般若相應，諸
佛當受
我記，若近受記；我當淨佛土，得無上道，轉法輪。」
（二）兼釋「轉法輪義」〔例同前文〕
轉
法輪義，如先說。

八、釋「法出法性」
法性中眾生變為法性導師《大智度論筆記》[F028]p.360
問曰：何等法出法性？

答曰：此中佛說：「所謂行般若波羅蜜者」。

「行般若波羅蜜者」即是菩薩；「知者、見者」，即是眾生。

法性中眾生變為法性；以是故菩薩自不生高心，不從眾生求恩分，不見諸佛與受記。

九、釋「行者、得者皆空；不生眾生等相」

（一）不生眾生等相故行者、得者皆空
如菩薩空，佛亦如是；如行者空，得阿耨多羅三藐三菩提者亦空。何以故？

佛自說：「菩薩摩訶薩行般若波羅蜜，不生眾生相，乃至知者、見者相。」
（二）諸法無有生滅故不生眾生相
菩薩行般若波羅蜜，尚不生法相，何況眾生相！
何以故？佛自說因緣：「是眾生畢竟不生，不生故不滅。」
若法不生不滅，即是法性相，法性即是般若波羅蜜，
云何般若波羅蜜行般若波羅蜜？

十、釋「不受眾生、眾生空、眾生不可得、眾生離」
菩薩「不受眾生」者，不受神，但有虛妄計我。

「眾生空」者，眾生法無所有故。

「眾生不可得」者，以實智求索不可得故。

「眾生離」者，一切法自相離故。一切離自相者，如火離（336a）熱相等，如「相空」中廣說。

十一、釋「第一相應」〔例同前文〕
第一相應勝餘相應，如上說。

十二、釋「菩薩習空相應，能生大慈悲心度生，六惡不生」

（一）菩薩行人法二空，憶本誓願，生大慈悲，廣度眾生

菩薩行是眾生空、法空，深入空相應，憶本願度眾生；見眾生狂惑顛倒，於空事中種種生著，即生大悲心：「我雖知是事，餘者不知。」以教化故，生大慈大悲。

（二）菩薩行空相應，六惡不生

亦能常不生破六波羅蜜法。所以者何？

1.初發心者雜六惡
初發心菩薩行六波羅蜜，以六惡雜行故，六波羅蜜不增長；不增長故
不疾得道。

2.習空相應，知諸法相，拔六惡根本
今知諸法相，拔是六惡法根本。所以者何？

◎依檀波羅蜜辨相
菩薩知布施為善，慳心不善，能墮餓鬼貧窮中；知慳貪如是，自惜其身，著世間樂故還生慳心。是菩薩輕物能施，重物不能；外物能，內物不能。以著我、著受者，以取相著財物，以是故破檀波羅蜜，雖有所施而不清淨。

是菩薩行空相應故，不見我，亦不見世間樂，云何生著而破檀波羅蜜！

※釋難：雖不見人法而以清淨空心行施──破執不破法

問曰：若不見我，不見世間樂，故不破，亦應不見檀，云何行布施？

答曰：是菩薩雖不見布施，以清淨空心布施；作是念：是布施空無所有，

眾生須故施與。

如小兒以土為金銀，長者則不見是金銀，便隨意與，竟無所與。

◎例同餘五度
餘五法亦如是。

以是故，雖同空破慳而不破檀。

結
「舍利弗！菩薩摩訶薩，住是空相應中，能常不生是六惡心」。
                不墮二地

                能淨佛土

空行相應之勝利  成就眾生

                疾得菩提─無障礙故
                能生大慈大悲

                不生六蔽                             導師《大智度論筆記》[F035]p.367



化眾生行善法則佛土莊嚴

�《摩訶般若波羅蜜經》卷1，大正8，224a19～26。


�《大智度論》卷28，大正25，264b15～18：「菩薩離五欲、得諸禪，有慈悲故。為眾生取神通，現諸希有奇特之事，令眾生心清淨。何以故？若無希有事，不能令多眾生得度」。


� 列＝別【宋】【元】【明】（大正25，332d，n.4）。


� 參見釋厚觀、郭忠生合編＜《大智度論》之本文相互索引＞，《正觀雜誌》第6期，p.98：《大智度論》卷37，大正25，331c之《大品》經文；卷17，大正25，187b《大論》之解說。


�《大智度論》卷9，大正25，276b16～17；卷34，大正25，314b13～17；卷45，大正25，388c22～23。


� 杖＝仗【宋】【元】【明】【宮】（大正25，332d，n.5）。


�《大智度論》卷18，大正25，190b29～c11；卷20，大正25，211b21～24；卷34，大正25，314a21～23。


�《摩訶般若波羅蜜經》卷1，大正8，224a26～b7。


� 參見釋厚觀、郭忠生合編＜《大智度論》之本文相互索引＞，《正觀雜誌》第6期，p.98：


A.《大品般若經》卷2，＜往生品第4＞，大正8，226b9～19。


B.《放光般若經》卷2，＜學五眼品第4＞，大正8，8a294～b5。


C.《光讚般若經》卷1，＜行空品第3＞，大正8，157b12～24。


� 尼吒＝[栽-木+貝]咤【聖】，尼＝二【宋】【宮】，尼＝膩【元】【明】（大正25，332d，n.10）。


�〔是〕－【宋】【元】【明】【宮】【聖】（大正25，332d，n.11）。


�《摩訶般若波羅蜜經》卷1，大正8，224 b7～15。


� 印順導師《大智度論筆記》[J042]p.530：「般若五功德」。


� 不＝無【宋】【元】【明】【宮】【石】（大正25，332d，n.12）。


�〔無疑〕－【宋】【元】【明】【宮】【聖】【石】（大正25，332d，n.13）。


�〔外〕－【宋】【宮】（大正25，332d，n.14）。


� 慈三昧：《大智度論》卷20，大正25，211a～b；卷33，大正25，305b；卷45，大正25，388c。


� 治生：經營家業；謀生計。《管子‧輕重戊》：“出入者長時，行者疾走，父老歸而治生，丁壯者歸而薄業。”《史記‧淮陰侯列傳》：“﹝韓信﹞始為布衣時，貧無行，不得推擇為吏，又不能治生商賈，常從人寄食飲。（《漢語大辭典》卷5，p.1122。）


諧偶：和合。宋 朱熹《與龔參政書》：不能俯仰取容於世，以故所向落落，無所諧偶。


明 沈鯨《雙珠記‧因詩賜配》：隨一鳳自化凰群，翱翔雙出宮城外，這是夫妻諧偶之兆也。（《漢語大辭典》卷11，p.336。）


� 蒔＝殖【石】（大正25，332d，n.16）。


� 曠＝嚝【聖】（大正25，332d，n.17）。


� 類似的論議，另參見《大智度論》卷30，大正25，283a10～18；卷79，大正25，614c27～615a12。


� 別＝則【宮】（大正25，333d，n.1）。


� 故＝則【宋】【元】【明】【宮】【聖】（大正25，333d，n.3）。


� 類似的論議，另參見《大智度論》卷79，大正25，614c13～15。


� 1）《大智度論》卷20，大正25，211a24～28：「問曰：『行是四無量心，得何等果報』？答曰：『佛說入是慈三昧，現在得五功德，入火不燒、中毒不死、兵刃不傷、終不橫死、善神擁護』。以利益無量眾生故，得是無量福德」。


2）《增壹阿含經》卷47，＜放牛品第四十九今分品＞，大正2，806a18～22a：「世尊告諸比丘：『若有眾生修行慈心解脫，廣布其義，與人演說，當獲此十一果報』。云何為十一？臥安、覺安、不見惡夢、天護、人愛、不毒、不兵、水、火、盜賊終不侵抂、若身壞命終，生梵天上」。


�〔在〕－【宋】【元】【明】【宮】（大正25，333d，n.7）。


�〔得〕－【宋】【元】【明】【宮】【聖】＊【石】（大正25，333d，n.8）。


� 初＝終【元】【明】（大正25，333d，n.9）


「初」：6.全；始終。《後漢書‧獨行傳‧彭修》：“受教三日，初不奉行，廢命不忠，豈非過邪？”（《漢語大辭典》卷2，p.617）。案：《高麗藏》（K14，758a22）：「初不離見佛」。


�《摩訶般若波羅蜜經》卷1，大正8，224b15～19。


� 陀羅尼、三昧門：參見釋厚觀、郭忠生合編＜《大智度論》之本文相互索引＞，《正觀雜誌》第6期，p.98～99：《大智度論》卷28，大正25，268a1～269b26；卷5，大正25，95c10～97a24。


� 五功德疾得：參見釋厚觀、郭忠生合編＜《大智度論》之本文相互索引＞，《正觀雜誌》第6期，p.99：A.《大品般若經》卷1，＜習相應品第3＞，大正8，224b7～15。


B.《放光般若經》卷2，＜假號品第3＞，大正8，6c20～26。


C.《光讚般若經》卷1，＜順空品第2＞，大正8，155a16～25。


� 是以＝以是故【宋】【元】【明】【宮】，＝是以故【聖】【石】（大正25，333d，n.12）。


� 杖＝仗【聖】（大正25，333d，n.13）。


� 虺〔ㄏㄨㄟˇ〕


1.古稱蝮蛇一類的毒蛇。通常指土虺蛇，色如泥土。借指土灰色。《詩‧小雅‧斯干》：“維虺維蛇。”《三元里人民抗英鬥爭史料‧廣東夷務事宜》：“凶殘之性，甚於虎狼；貪黷之心，不殊蛇虺。”


2.泛稱小蛇。《國語‧吳語》：“為虺弗摧，為蛇將若何？” 韋昭 注：“虺，小蛇。” （《漢語大辭典》卷8，p.859）。


� 印順導師《大智度論筆記》[A052]p.89：「貪瞋（癡）重之報」。


� 參見釋厚觀、郭忠生合編＜《大智度論》之本文相互索引＞，《正觀雜誌》第6期，p.99：


《大智度論》卷29，大正25，275c1～276b19。


� 作不＝不作【石】（大正25，333d，n.16）。


� 值＝植【宮】（大正25，333d，n.17）。


�（因）＋緣【宋】【元】【明】【宮】【聖】【石】（大正25，333d，n.18）。


�《大智度論》卷36，大正25，32713～19：「譬如弟子隨順師教，不違師意是名相應。如般若波羅蜜相，菩薩亦隨是相，以智慧觀能得，能成就不增不減，是名相應。譬如函蓋大小相稱，雖般若波羅蜜滅諸觀法，而智慧力故，名為無所不能、無所不觀、能如是知，不墮二邊，是為與般若相應」。


�《摩訶般若波羅蜜經》卷1，大正8，224b19～25。


� 類似的論議，另參見《大智度論》卷82，大正25，639b15～25。


� 若合若＝無合故亦無【宋】【元】【明】【宮】【石】，若＝故亦無【聖】（大正25，333d，n.21）。


�《摩訶般若波羅蜜經》卷1，大正8，224b25～28。


� 參見釋厚觀、郭忠生合編＜《大智度論》之本文相互索引＞，《正觀雜誌》第6期，p.99：


《大智度論》卷32，大正25，297b24～299a21。


�《摩訶般若波羅蜜經》卷1，大正8，224b28～c2。


�《放光般若經》卷16，＜漚惒品第70＞，大正8，109b5～7：「譬如轉輪聖王治於世間，諸粟散小王隨其教令，無敢違者皆悉隨」。


�《摩訶般若波羅蜜經》卷1，大正8，224c2～4。


� 印順導師《大智度論筆記》[F028]p.360：「得是法性，滅無明等諸煩惱，破（入？）諸法實相者，然後心清淨。智慧明了，知諸法實。」


� 實＋（相）【聖】（大正25，334d，n.3）。


� 印順導師《大智度論筆記》[D002]p.238：「善惡：『隨法性者善，不隨法性者惡』。」


� 印順導師《大智度論筆記》[I044]p.451：「婆蹉梵志」。


�《雜阿含經》卷34，（964經），大正2，246b22～c8。


�《摩訶般若波羅蜜經》卷1，大正8，224c4～9。


� 印順導師《大智度論筆記》[F028]p.360：「性名諸法實相」。


�《摩訶般若波羅蜜經》卷1，大正8，224c9～11。


�《摩訶般若波羅蜜經》卷1，大正8，224c11～18。


�  有關十八界，請對照本卷前文（大正25，330a）。


�《大智度論》卷36，大正25，326a8～17：「問曰：『若爾者，何以故復說十二入、十八界』？答曰：『眾義應爾，入界義異，佛為法王，為眾生故，或時略說，或時廣說』。有眾生於色識中不大邪惑，於心數法中多有錯謬，故說五眾。有眾生心心數法中不生邪惑，但惑於色，為是眾生故說色為十處，心心數法總說二處。或有眾生於心數法中少生邪惑，而多不了色心，為是眾生故說，心數法為一界，色心為十七界」。


�（習）＋相【宋】【元】【明】【宮】【聖】（大正25，334d，n.6）。


�《大智度論》卷20，大正25，206a12～14：「涅槃城有三門：『所謂空、無相、無作』。已說道次，應說到處門，四禪等是助開門法」。並參照卷37（大正25，335b）論釋。


� 有＝是【宋】【元】【明】【宮】【聖】【石】（大正25，335d，n.2）。


� 有＝是【宋】【元】【明】【宮】【石】（大正25，335d，n.3）。


� A.《放光般若經》卷1，＜放光品第1＞，大正8，7a20～25：「菩薩亦不念言：『我與般若波羅蜜相應』。亦復不念：『諸佛世尊當授我莂』。亦不念：『我受莂不久當淨佛國土』。亦不念：『我當成至佛而轉法輪』。所以者何？與法性一體無有別，亦不見有法行般若波羅蜜者，亦不見諸佛有所說為阿耨多羅三耶三菩者」。


B.《光讚經》卷1，＜光讚品第1＞，大正8，155c7～15：「菩薩摩訶薩應此行者，為無數不可計眾生開度利誼。若不念言：『我行般若波羅蜜，諸佛世尊當受決也』。亦不念言：『我得親近也，於受決也，我當清淨於佛國土，得至阿耨多羅三耶三菩阿惟三佛，當轉法輪』。所以者何？彼其行者，不著法界，亦不虛寂，不見異法，當行般若波羅蜜。諸佛天中天受我決，及逮阿耨多羅三耶三菩阿惟三佛」。


� 法無有＝無有法【宋】【元】【明】【宮】（大正25，335d，n.5）。


� 相＋（無有）【聖】（大正25，335d，n.6）。


� 是＝有【宋】【元】【明】【宮】（大正25，335d，n.7）。


�《摩訶般若波羅蜜經》卷1，大正8，224c18～225a17。


案：《摩訶般若波羅蜜經》卷1，大正8，225a13～17：「菩薩摩訶薩如是習空，能生大慈大悲。菩薩摩訶薩如是習相應相應＝空【宋】【元】【明】【宮】，不生慳心、不生犯戒心、不生瞋心、不生懈怠心、不生亂心、不生無智心。」


� 但＋（說）【聖】（大正25，335d，n.10）。


� 即＝則【宋】【元】【明】【宮】（大正25，335d，n.13）。


� 挽〔ㄨㄢˇ〕：拉；牽引。 三國  魏  曹植 《名都篇》：“左挽因右發，一縱兩禽連。” 宋  蘇軾 《祈雨祝文》：“逾旬不雨，農有憂色，挽舟浚河，公私告病。”（《漢語大辭典》6冊，p.（623）。）


� 亦＝而【宋】【元】【明】【宮】（大正25，335d，n.15）。


�《大智度論》卷20，大正25，207c4～9：「是三解脫門，摩訶衍中是一法，以行因緣故，說有三種：『觀諸法空是名空，於空中不可取相，是時空轉名無相，無相中不應有所作為三界生，是時無相轉名無作』。譬如城有三門，一人身不得一時從三門入，若入則從一門，諸法實相是涅槃城」。


� 參見釋厚觀、郭忠生合編＜《大智度論》之本文相互索引＞，《正觀雜誌》第6期，p.99～100：


A.《大品般若經》卷2，＜歎度品第5＞，大正8，229c6～230a18；卷8，＜散華品第29＞，大正8，278c20～279b23；卷11，＜照明品第40＞，大正8，302a18～c17；卷12，＜遍歎品第44＞，大正8，311c17～313a；卷14，＜佛母品第48＞，大正8，323a～325b；卷27，＜曇無竭品第89＞，大正8，423a27～b21。


B.《放光般若經》卷2，＜妙度品第3＞，大正8，10b20～c22；卷6，＜雨法雨品第30＞，大正8，42b18～43a9；卷9，＜照明品第41＞，大正8，61a～b26；卷10，＜等品第45＞，大正8，68a27～69a24；卷11，＜大明品第49＞，大正8，76a12～77b10；卷20，＜法上品第89＞，大正8，146b4～16。


C.《光讚般若經》卷2，＜歎等品第3＞，大正8，161a13～c1；卷10，＜雨法寶品第27＞，大正8，215c2～216b7。


� 印順導師《大智度論筆記》[C010]p.201：「得受記、如受記、近受記」。


� 參見釋厚觀、郭忠生合編＜《大智度論》之本文相互索引＞，《正觀雜誌》第6期，p.101：


A.《大品般若經》卷16，＜不退品第55＞，大正8，339a～341b。


B.《放光般若經》卷12，＜阿惟越致品第56＞，大正8，86a～87c。


� 三＝二【宋】【元】【明】【宮】【聖】【石】（大正25，335d，n.19）。高麗藏（K14，761b）作「三」。


� 參見釋厚觀、郭忠生合編＜《大智度論》之本文相互索引＞，《正觀雜誌》第6期，p.101：《大智度論》


卷14，大正25，163c7～164a23；卷35，大正25，319b～c。


� 受＝授【宋】【宮】【聖】（大正25，335d，n.22）。


�〔轉〕－【宋】【元】【明】【宮】【聖】【石】（大正25，335d，n.24）。


� 參見釋厚觀、郭忠生合編＜《大智度論》之本文相互索引＞，《正觀雜誌》第6期，p.101：《大智度論》


卷1，大正25，63a～b；卷25，大正25，244c～245b。


� 印順導師《大智度論筆記》[C004]p.188：「不生不滅即法性，法性即般若」。


� 相空：參見釋厚觀、郭忠生合編＜《大智度論》之本文相互索引＞，《正觀雜誌》第6期，p.101：《大智度論》卷31，大正25，293a25～c19。


� 第一相應：參見釋厚觀、郭忠生合編＜《大智度論》之本文相互索引＞，《正觀雜誌》第6期，p.101：《大智度論》卷37，大正25，334c16～19；卷37，大正25，335b12～16。


� 印順導師《大智度論筆記》[J040]p.528：「不生慳心，不生犯戒心，不生瞋心，不生懈怠心，不生亂心，不生無智心」。


� 故＋（故）【聖】（大正25，336d，n.2）。


� 印順導師《大智度論筆記》[D019]p.264：「不見人法功德，云何行施疑」。

